
9. Čõõuč cuulummuž
Tiõrv eʹpet!

Čõhččääiʹj cuulummuž tääiʹben Urho Kekkonen mieʹrrmieʹccest!
Ǩirrsaž ǩieʹss lij tueʹǩǩen da čõhčč šoovat juʹn tääiʹben.
Mii čâhčča šoovat?
Mäʹhtt-ne tåbddai, što muõrrlõõsti jiõnid kooll čâhčča pueʹrben,
ǥu ǩiđđlååʹdd liâ vuâlggam täʹlvvjälstempääiʹǩeez.
Ǩeässa jiõnnmaaiʹlm lij tiiud juõʹǩǩnallšeeʹm kuʹrruttummšid;
looʹddi laulli, ââlǥai piʒttem, pepčttem 
da jeeʹresnallšeeʹm grommiââlǥaid.
Leša čâhčča juõʹǩǩnallšeeʹm jiõn luâđast liâ muu miõlâst uuʹccben .

Koʹst vuäinn, što luâđast lij čõhčč?

Nääiʹt čâhčča luâtt lij takai jeäʹrab mooččâd da eunnai.
Čâhčča sueʹjji, 
sõõʹri da määŋg jeeʹres raaʹzzi lõõst mõttje mâʹte luõmmviõǥǥâst 
da kuâsttje ruâpssjen leʹbe veskkjeeʹjen.
”Lij tõt pâi nuʹt samai mooččâd”,
cuuleem õõut ǩeʹllversueʹjj paaldâst!

Ǩeässa lõõst liâ ruân,
lõsttruõnnâzruân
leʹbe lõõstin lij lõsttruõnnâz.
Koozz ruânn läppai lõõstin?

Lõsttruõnâs ij ǩeeʹrd piõgg mieʹldd meädda.
Lõsttruõnâs ij kõõčč maddu mâʹte laaddâm mueʹrjj, koon vuäitči uussâd.
Sueʹǩǩ ruâkk lõsttruõnnâz samai tärkka.

Čõhčč lij suäkka nåkam äiʹǧǧ,
što âlgg valmštõõllâd tääʹlv pueʹttma.
Sueʹjj-ǥõs feʹrttai tuejjeed täʹlvvruõkkâmsõõʹjid.

Sueʹǩǩ peejj lõsttruõnnâz ruõkkja muõrrvuäddsa, ååuʹsid da ǩeâjasmuõʹrre.
Tõn-nalla tõt piʹrǧǧad tääʹlv pâʹjjel.
Da tâʹl, 
ǥu lõsttruõnâs lij jååttam ååuʹsid, ǩeâjasmuõʹrre da vuäddsa,
eʹtte ruõpssâd da veskkjeei eeuʹn.
Sueʹǩǩlõõst kuâsttje ruâpssjen leʹbe ruõʹpssesveskkjeeʹjen.

Koʹst sueʹǩǩmuõrr teâtt, 
što täʹlvv lij pueʹttmen 
da tõõzz feʹrttai valmštõlškueʹtted?



 
Sueʹǩǩmuõrr teâtt, što lij čõhčč, 
ǥu mii-ne lij uuʹccben.

Teâđak-a ton, mii čâhčča lij uuʹccben ?

Mooštak-a, mii jooul ääiʹj ij leäkku ni vooʹps tääiʹben tâʹvven,
ǥu ǩii-ne lij mõõnnâm jooul-luåmmu?
Mii ij čâhčča vueiʹt kaggõõttâd teänab čuuʹt õllʼjõʹsse
da jooul poodd tõt ij kaggõõđ ni vooʹps?
Mii tõt lij?

Leʹbe tääʹrǩben juurdčeeʹl, 
tâʹl jânnampäll lij jåårǥlõõttâm jieʹrtes 
da tõt mii-ne lij kuâđđjam tuâǥǥmõsân?
Mii tõt lij?

Tõt lij tõt, kååʹtt ǩeässa reʹttlâstt čuuʹt 
da puk šõddâd, 
ǥu tõt päštt ǩeeʹjjmieʹldd peeiʹv.
Da tääiʹben Lappibeäʹlnn tõt päštt še ekka!
Na, tõt tâma lij teâttlõs peiʹvv!

Čâhčča, 
ǥu peiʹvvčuõvv lij uuʹccben ,
rääʹzz teäʹtte, 
što täʹlvv âlddan
da tõõzz âlgg valmštõõttâd.

Ǥu peiʹvv päštt teänab peivva 
da jeäʹǩǩää šâdd seuʹŋŋed,
nuʹt sueʹǩǩ da sââʹrr da määŋg jeeʹres rääʹzz teäʹtte,
što čõhčč lij pueʹttmen 
da lõsttruõnâs feʹrttai ruõkkâd.

Nuʹt sueʹjji, sõõʹri da määŋgai jeeʹres raaʹzzi lõõst ruâpssje leʹbe kuâsttje ruõʹpssesveskkjeeʹjen.
Tâʹl täʹlvv lij juʹn tuõđi ââlda.

Čõhčč-cuulummšin,

Ee´lskaž
Čõõuč čuulummšid suåvtõõli sääʹnnen Kristiina Aikio. Jåårǥlõʹtti: Hilkka Fofonoff.

Loppcuulummuš

1.Piirâst sueʹǩǩmuõr ǥu lij čõhčč. Mõõn eunnsa tõn lõõst liâ ååʹn?
2.Euʹnned sââʹr tõn euʹnnsen, måkkmen tõn kaunnek õiʹdde luâđast.
3.Noor jeeʹreseunnsaid lõõstid da tuõjjstõõl tõin peeiʹv, kååʹtt päštt pâi siõmmna da vennad, ǥu 
lij čõhčč!

